
Cwestiynau Cyffredin 

 

1. 

A fydd y Brifysgol ar agor ar ddiwrnod y streic? 

 
Bydd, fe fydd y Brifysgol ar agor ac fe fydd yn cymryd pob cam rhesymol i leihau effeithiau 
unrhyw amharu. 
 
2. 

Sut y dylwn i roi gwybod i’r Brifysgol os ydw i’n cymryd rhan yn y streic? 

 
Os ydych yn cymryd rhan neu os nad ydych yn cyflawni eich dyletswyddau arferol oherwydd y 
gweithredu diwydiannol Ddydd Iau 31 Hydref, ar eich diwrnod gwaith arferol nesaf dylech fynd 
i  https://staffrecrod.aber.ac.uk, mewngofnodi gan ddefnyddio eich enw defnyddiwr a’ch 
cyfrinair, a llenwi’r wybodaeth angenrheidiol. Os yw’n gwell gennych ffurflen bapur, argraffwch 
un  http://www.aber.ac.uk/cy/hr/strike-information/) neu gofynnwch i’ch rheolwr llinell am 
gopi. Mae angen i chi gyflwyno’r wybodaeth hon erbyn Dydd Gwener 8 Tachwedd trwy un o’r 
dulliau uchod. 
 
3. 

A oes angen i mi roi gwybod i’r Brifysgol os ydw i’n gweithio yn y modd 

arferol? 
 
Na, nid oes angen i chi wneud unrhyw beth. 
 
4. 

Beth yw ystyr gweithio mewn modd arferol? 

 
Mae’r ymadrodd yn cael ei ddefnyddio i gwmpasu’r holl waith sy’n gysylltiedig â’ch cyflogaeth, 
megis gweithio ar safleoedd  y Brifysgol, gwaith maes, bod  mewn cynhadledd, absenoldeb 
ymchwil, gwyliau blynyddol, ac yn y blaen, yr ydych yn cael tâl ar ei gyfer fel arfer. Os ydych 
yn gweithio yn y modd arferol nid oes angen i chi gymryd unrhyw gam pellach. 
 
5. 

A yw’r holl undebau llafur cydnabyddedig yn cymryd rhan? 

 
Bydd UNSAIN, UCU a UNITE i gyd yn cymryd rhan. 
 
6. 

Beth yw ystyr ‘gweithredu nad yw’n cynnwys streicio’? 

 
Mae gweithredu diwydiannol heb streicio yn cynnwys amrywiaeth o gamau sy’n anelu at greu 
anawsterau ond nid yw’n cynnwys streicio llawn. Ein dehongliad ni yw bod y gwaith i lythyren y 
contract,  a fydd yn dechrau ar  1 Tachwedd  2013, yn golygu gwaith  a  drefnwyd  yn flaenorol 
cyn i’r UCU roi gwybod y dylid gweithredu’n ddiwydiannol heb streicio, gan fod y gwaith hwnnw 
yn cael ei gyfrif yn arfer gwaith  arferol a chytunedig. Mae hynny’n golygu y dylid gwneud 
unrhyw ddyletswyddau ychwanegol y cytunwyd arnynt, yn ogystal â bod yn bresennol mewn 
digwyddiadau megis diwrnodau agored sydd yn waith disgwyliedig i staff academaidd. 
 
Deallwn y gallai eich dehongliadau chi fod yn wahanol ac nad yw gweithredu yn y modd hwn 
mor glir â streicio. Os yw ein dehongliadau ni a’ch rhai chi yn wahanol, awgrymwn eich bod yn 
cysylltu â chynrychiolydd sefydliadol Prifysgol Aberystwyth eich undeb i gael cyngor. 
 
7. 

Beth os nad wyf i fod i weithio? 

 



Os nad ydych i fod i weithio yna nid oes angen i chi gysylltu â ni. 
 
8. 

Gwyliau 

 
Ni fydd gwyliau blynyddol, gwyliau oriau hyblyg, amser i ffwrdd yn lle’r oriau a weithiwyd ac 
ati, yn cael eu cymeradwyo o heddiw   ymlaen ar gyfer 31 Hydref 2013 nac ar unrhyw 
ddiwrnodau eraill o weithredu diwydiannol arfaethedig unwaith y bydd y streic wedi cael ei 
gyhoeddi. Nid yw hyn yn effeithio ar unrhyw geisiadau am wyliau a gymeradwywyd yn 
flaenorol. Bydd hyn hefyd yn effeithio ar drefniadau ar gyfer Gweithio o Adref oni bai eu bod yn 
rhan o’r drefn arferol ac wedi'u cytuno ymlaen llaw. 
 
9. 

Pam y gofynnir i mi a ydw i’n streicio wrth i mi gael mynediad i Borth Hunan-

Wasanaeth Adnoddau Dynol 

 
Gan nad yw’r Brifysgol yn cadw  gwybodaeth am aelodaeth o undebau llafur, ac nad yw’n 
ymwybodol o fwriad aelodau eraill o staff yn gysylltiedig â’r gweithredu, casglu data 
uniongyrchol gan staff yw’r ffordd symlaf o sicrhau data cywir. Felly bydd y cwestiwn hwn yn 
ymddangos os byddwch yn mewngofnodi i Borth Hunan-Wasanaeth Adnoddau  Dynol rhwng 
Dydd Iau 31 Hydref a Dydd Gwener 8 Tachwedd. Os nad ydych yn cymryd rhan yn y streicio 
dewiswch y blwch nesaf at “Os nad yw’r dudalen hon yn berthnasol i chi” a byddwch wedyn yn 
mynd ymlaen i Borth Hunan-Wasanaeth Adnoddau Dynol fel arfer. 
 
10. 

Os ydw i’n cymryd rhan mewn gweithredu diwydiannol ac na fyddaf yn 

gweithio yn y modd arferol faint o dal y byddaf yn ei golli? 
 
Byddwch yn colli 1/260fed o’ch cyflog blynyddol am bob diwrnod o weithredu y cymerwch ran 
ynddo. 
 
11. 

Pam y byddaf  i’n colli 1/260fed  am bob diwrnod o weithredu diwydiannol y 

cefnogaf? 
 
Y mae’n rhesymol i’r Brifysgol gyfrifo’i cholled wedi seilio ar ofynion gwaith gwirioneddol ei 
staff. Nid oes gofyn i staff weithio cyfanswm o 365  niwrnod. Hwn yw’r cyfnod y gweithir 
diwrnodau ynddo yn hytrach na nifer y dyddiau sy’n cael eu gweithio mewn gwirionedd. 
Gwneir y didyniad felly ar sail 1/260fed o gyflog blynyddol am bob diwrnod gweithredu. 
 
Mae lefel y didyniad wedi ei gadarnhau yng nghyngor UCU  i’w  haelodau yn y Cwestiynau 
Cyffredin  lle  nodir  “Dylech ddisgwyl colli diwrnod o gyflog am gymryd rhan yn y streic. Yn 
gyffredinol,  ni fyddem  yn disgwyl i unrhyw gyflogwr dynnu mwy na 1/260fed  o’ch cyflog 
blynyddol am bob diwrnod o weithredu. Gall yr Undeb herio unrhyw golled mwy na hyn”. 
 
12. 

Pa effaith a gaiff hyn ar fy mhensiwn? 

 
Y mae’r Brifysgol wedi ystyried y sefyllfa o ran staff sy’n streicio. Caiff cyfraniadau pensiwn 
gweithwyr eu tynnu fel arfer am y dyddiau hyn ac fe fydd y Brifysgol yn cynnal ei chyfraniadau 
cyflogwr i’r cynlluniau pensiwn perthnasol. Felly bydd gwasanaeth parhaus i ddibenion pensiwn 
yn cael ei warchod. 
 
13. 

Pryd gaiff fy nhâl ei docio am unrhyw ddyddiau o streicio? 

 
Bydd y tâl sy’n cael ei docio am ddiwrnod gweithredu ar 31 Hydref yn dod o gyflog Tachwedd 
2013. 
 



14. 

A fyddaf yn cael fy hysbysu os bydd fy nghyflog yn cael ei docio? 

 
Byddwch. Byddwch yn derbyn llythyr yn rhoi gwybod i chi y bydd diwrnod o dâl yn cael ei ddal 
yn ôl o’ch cyflog. Bydd hyn yn digwydd ym mis Tachwedd 2013. 
 
15. 

Beth y dylwn i ei wneud os nad yw i yn y gwaith am fy mod yn sâl? 

 
Noder os nad  ydych  yn y gwaith am eich bod yn sâl, nid oes angen i chi gymryd unrhyw 
gamau ac fe gaiff eich tâl ei seilio ar eich hawl salwch presennol. Ond am gyfnod o absenoldeb 
oherwydd salwch sy’n dechrau ar ddyddiau streic rhaid derbyn tystysgrif feddygol gan y 
meddyg. 
 
Os yw unrhyw un ar gyfnod salwch yn union cyn i’r gweithredu diwydiannol ddechrau, cymerir 
yn ganiataol ei bod ar gyfnod salwch, cyhyd â bod tystysgrif feddygol y meddyg yn dweud ei 
fod yn cynnwys diwrnod y gweithredu. 
 
16. 

Beth os oes gennyf hanner diwrnod o wyliau? 

 
Os ydych yn gweithio am ran o’r diwrnod a bod gennych wyliau blynyddol sydd wedi ei archebu 
ymlaen llaw am y gweddill, yr oeddech yn gweithio yn y modd arferol ar 31 Hydref ac nid oes 
yn rhaid cymryd unrhyw gamau arall. 
 
17. 

Beth ddylwn i ei wneud os na allaf gael mynediad na dod o hyd i’r ddogfen 

trwy gyfrwng y nodyn gwybodaeth? 
 
Ewch  i wefan Adnoddau Dynol www.aber.ac.uk/en/hr  neu  www.aber.ac.uk/cy/hr  a mynd i’r 
adran o dan y pennawd “Gwybodaeth Streic” neu “Strike Action”. Os nad ydych yn gallu cael 
mynediad i’r wefan gofynnwch i’ch rheolwr llinell argraffu copi papur o’r ffurflen gofnodi ar eich 
cyfer. Neu gallwch gysylltu ag Adnoddau Dynol yn uniongyrchol ar 01970 622055. 
 
18. 

Beth ddylwn i ei wneud ag unrhyw allweddi ac yn y blaen  yr ydw i’n gyfrifol 

amdanynt? 
 
Dylai gweithwyr sydd ar streic sicrhau bod gweithdrefnau trosglwyddo arferol yn cael eu dilyn, 
er enghraifft dod yn ôl ag eiddo, er enghraifft allweddi i adeiladau neu gerbydau. 
 
19. 

Rydw i’n gweithio shifftiau, faint o’r gloch y mae streiciau yn dechrau? 

 
O ran gwaith shifft, cymerir yn achos y streic undydd ei fod yn gweithredu o ganol nos tan 
ganol nos.  
 
20. 

Faint o bobl fydd ar unrhyw linell piced? 

 
Y mae’r gyfraith yn mynnu bod llinell biced yn gyfyngedig i chwech o bobl ar y mwyaf yn eu 
man gwaith eu hunain. 
  
21. 

Ymhle y bydd y llinellau piced? 

 
Ar y briffordd neu ger man gwaith y gweithwyr eu hunain yn unig y caniateir llinellau piced; ni 
chânt fod ar eiddo na thir y Brifysgol. 
 
22. 

Beth all y rhai sydd ar linell piced ei wneud? 

 



Unig ddibenion picedu yw: 
 
•  Cael neu fynegi gwybodaeth yn heddychlon; a/neu 
•  Perswadio unigolyn i weithio neu i beidio â gweithio yn heddychlon 
 
Nid oes gan bicedi  mewn  unrhyw  amgylchiadau  hawl  cyfreithiol i wahardd gweithwyr rhag 
mynd i’r  gwaith neu i’w  gorfodi i wrando arnynt  neu eu  gorfodi i wneud yr hyn  y maent  yn 
gofyn i chi ei wneud. Rhaid caniatáu i bob gweithiwr sy’n dymuno croesi llinell biced a mynd i’w 
waith/gwaith i wneud hynny. Mae gan bob gweithiwr yr hawl i benderfynu ar sail unigol a yw 
am groesi llinell biced ai peidio. 
 
23. 

Beth ddylwn i ei wneud os ydw i’n dymuno croesi llinell biced? 

 
Os ydych yn dymuno gweithio ar ddiwrnod y streic dylech gerdded neu yrru yn ofalus heibio i’r 
llinell biced a mynd i’r gwaith fel arfer. 
 
24. 

Beth sy’n digwydd os na fyddaf yn croesi llinell biced ar ddiwrnod streic? 

 
Ystyrir eich bod ar streic a bydd tâl yn cael ei docio  o’ch cyflog nesaf. Bydd  yn  rhaid i chi 
lenwi’r ffurflen briodol neu gofnodi trwy Borth Hunan-Wasanaeth Adnoddau Dynol, gweler yr 
ateb i gwestiwn 2 uchod. 
 
25. 

A fydd y picedi yn ymddwyn yn fygythiol tuag ataf? 

 
Nid ydym yn disgwyl i hyn ddigwydd. Yn y gorffennol bu llinellau piced bob amser yn drefnus, 
yn broffesiynol a bu ymddygiad y picedi yn gwrtais ac ni fu’n fygythiol. 

